
НОФИЗИК МУТАХАССИСЛИК ЙЎНАЛИШЛАРИ ТАЛАБАЛАРИГА
ФИЗИКА ФАНИНИ ЗАМОНАВИЙ ТАЪЛИМ ТЕХНОЛОГИЯЛАРИДАН
ФОЙДАЛАНИБ ЎҚИТИШНИНГ ЎЗИГА ХОС ЖИҲАТЛАРИ
Ирматов Фозил Муминович
Жиззах давлат педагогика институти ўқитувчиси
Аннотация:Нофизик мутахассислик йўналишларида физика фанини ўқитишнинг
ўзига хос жиҳатлари ўрганилган. Нофизик мутахассислик йўналишлари талабаларига
физикани ўқитишда асосий эътибор талабалар ўртасида илмий фикрлаш тарзини
шакллантиришни, физикани мустақил ўрганиш имкониятини яратиш учун зарур бўлган
назарий материаллар мазмуни баён этилган.
Калит сўзлар ва иборалар: тадбиркор, фаол, касб, фаолият, хусусият, шакл,
метод, назария, эксперимент, нофизик мутахассислик, замонавий таълим
технологиялари.
ОСОБЕННОСТИ ПРЕПОДАВАНИЕ ФИЗИКИ ДЛЯ СТУДЕНТОВ
НАПРАВЛЕНИЯ ПО НЕФИЗИЧЕСКОЙ СПЕЦИАЛЬНОСТИ НА ОСНОВЕ
СОВРЕМЕННЫХ ОБРАЗОВАТЕЛЬНЫХ ТЕХНОЛОГИЙ
Ирматов Фозил Муминович
Преподаватель Джизакского государственного педагогического института
Аннотация:В данной статье изучены особенности преподавания предмета физики
в образовательных направлениях нефизической специальности. При обучении физике
студентов нефизических специальностей особое внимание обращается на формирование
научного мышления студентов, в связи с чем изложено содержание теоретических
материалов, необходимых для создания возможности самостоятельного изучения физики.
Ключевые слова и словосочетани: предприниматель, активный, профессия,
деятельность, особенности, форма, метод, теория, эксперимент, не физическая
специальность, современные образовательные технологии.
FEATURES TEACHING PHYSICS FOR STUDENTS DIRECTIONS IN NONPHYSICAL SPECIALTY BASED ON MODERN EDUCATIONAL TECHNOLOGIES
Irmatov Fozil Muminovich
Teacher of Jizzax state pedagogiсal institute
Abstract:This article explores the features of teaching the subject of physics in the
educational areas of the non-physical specialty. When teaching physics to students of non-physical
specialties, special attention is paid to the formation of scientific thinking of students, in connection

with which the content of theoretical materials necessary to create the possibility of independent
study of physics is described.
Keywords and phrases: entrepreneur, active, profession, activity, features, form, method,
theory, experiment, non-physical specialty, modern educational technologies.
Олий таълим муассасаларида физикани фан сифатида ўрганилишидан
мақсад таълим негизида физикадан фундаментал билим бериш, талабаларда илмий
дунёқарашни шакллантириш, ўз фаолиятларида қўллаш, таълим олишни давом
эттириш учун замин яратишни таъминлашдан иборат.
Талабаларда
назарий
билим,
амалий
кўникма
ва
малакаларни
шакллантириш мақсадида режада кўрсатилган лаборатория ишларининг талабалар
томонидан бажарилишига ҳамда барча мавзуларга тегишли намойиш тажрибалар
кўрсатиш, масалалар ечишга алоҳида эътибор қаратиш зарур. Олий таълим
муассасаларида физика ўқитишда талабаларнинг касбларини ҳисобга олиш ва
ўқитишни шунга йўналтиришни эсдан чиқармаслик керак.
Олий таълим муассасаларида нофизик мутахассислиги йўналиши бўйича
таълим олаётган олий таълим талабаларида физика фанини ўқитиш фан- техника
тараққиётининг асосий ғоялари атрофида ўқув материалларини тизимлаштириш
муҳим ҳисобланади. Бу техника объектини танлаши ва унга мос ўқитиш усулларини
танлашга тизимли ёндашишни таклиф этади.
Олий таълим муассасаларида нофизик мутахассислиги йўналиши бўйича
таълим олаётган талабаларининг мустақил билим олиши, мантиқий тафаккурини
ривожлантириш, уларни касбга йўналтириш масаласи ўқитувчининг диққат
марказида бўлиши лозим. Ўқитувчи, энг аввало, педагогик фаолият кўрсатаётган
таълим
муассасасининг
тайёрлайдиган
ихтисослигини
эътиборга
олган
дифференциал ўқитишни амалга ошириши лозим. Ўқитиш мазмунини
дифференциаллаш деганда, талаба томонидан ўзлаштирилаётган билимларнинг
келгуси фаолиятида тутган ўрни, назария ва амалиёт бирлиги, таълим-тарбия
узвийлигини амалга ошириш орқали шахс баркамоллигини таъминлаш
тушунилади.
Шу мақсадларни кўзлаб, физика ўқитувчиси педагогик жараёнда замонавий
таълим технологияларидан фойдаланиб, ўқув муаммоларига асосланган
вазиятларни вужудга келтириши ва маъруза, семинар, мунозара, конференция,
муаммоли дарсларда муваффақиятли ҳал этилишини таъминлаши талаб этилади.
Олий таълим муассасаларида нофизик мутахассислиги йўналиши бўйича
таълим олаётган талабаларни дифференциаллаб ўқитиш нафақат, таълим
мазмунига, балки келгусида эгаллайдиган касб ҳақида маълумот бериш, мазкур касб
талаб этадиган билим, кўникма ва малакалар, шунингдек, шахсий сифат ва
фазилатларни шакллантириш назарда тутилади.
Талабаларда мустақил билим олиш кўникмаларини ривожлантириш
мақсадида мавзулар мазмуни билан алоқадор турли манбалар устида мустақил
ишлаш, Интернет маълумотларидан табиий объектлардан кенг фойдаланиш, улар
устида кузатиш, тажрибалар олиб бориш, лаборатория, амалий машғулотлар,
экскурсиялар ўтказишга алоҳида аҳамият бериш назарда тутилади. Масалан,

маълум бўлимга кириш суҳбати (маърузаси)нинг ўзиёқ ўқитувчи талабаларни шу
бўлимнинг асосий физика ғоялари билан таништириб қўя қолмасдан, шу билан
бирга у кейинчалик тизимли равишда мурожаат этадиган техниканинг амалий
соҳаси билан ҳам таништириб (умумий ҳолда, албатта) бориши керак. Шу
мақсадлар учун физика хонасида дидактик материаллар сифатида шундай суҳбатни
кўргазма қилувчи техник воситалар, кодоскоплар ва графопроектор учун схемалар
тўплаб борилиши керак.
Замонавий таълим тизимининг бош мақсадларидан бири- таълим
жараёнининг фан ва ишлаб чиқариш билан боғлиқ интеграциясини ташкил
этишдан иборат. Таълим жараёнида қўлланилаётган ҳар қандай ижобий тусдаги
инновацион методлар ўқув жараёнини ташкил этиш ва ўтказиш бўйича тавсиялар
мажмуидир. Физика фанида бўлгани каби ҳар қандай йўналишдаги таълим
жараёнини ривожлантиришга ва такомиллаштиришга қаратилган замонавий
технология ўқитувчининг касбий фаолиятини янгиловчи, таълимда якуний
натижани кафолатлайдиган йиғиндидан иборат [1].
Жиззах давлат педагогика институтида физика фанини кимё, биология,
география, математика, информатика ўқитиш методикалари ва технологик таълим
нофизик мутахассислик йўналишларида ўқитилади. Юқорида таъкидланган
йўналишларда физика дастури физикага ихтисослашган фан бўлган дарслар
дастуридан кескин фарқ қилади.
Нофизик тафаккур қуйидагилар билан ажралиб туради:
1) замонавий фаннинг мавҳум-мантиқий фикрлашдан фарқли ўлароқ
тафаккурнинг образли, ассоциатив табиати;
2) фаннинг объектив табиатидан фарқли ўлароқ, субъектив, ҳиссиётнинг етакчи
роли;
3) табиий фанларга, яъни инсон томонидан мустақил равишда йўналтиришга
қарама-қарши равишда дунёдаги шахс ролига қизиқишнинг ортиши;
4) илмий объектлар ва тушунчаларни мантиқий кетма-кет, изчил қуриш эмас,
балки ижодий, эстетик принцип устуворлиги.
Нофизик мутахассислар учун физика курси замонавий бўлишига имкон
бериши учун уни табиий фанлар ва техник йўналишидаги фанлар билан
интеграциялаш лозим. Шу боис нофизик мутахассислик йўналишдаги талабаларга
физика фанини ўқитишда қуйидаги вазифалар қўйилади:
- физик ҳодиса, жараён ва қонунлар ҳақида тушунчаларни шакллантириш,
материянинг
таркибий
хилма-хиллигини
очиш,
табиатшуносликнинг
ривожланишида назария ва тажриба ўртасидаги ўзаро боғлиқлик;
- замонавий шахс ҳар қадамда дуч келадиган техник қурилмалар ишлашининг
физик принциплари ҳақида тушунчаларни бериш;
- ҳозирги замон тараққиётида физика фанининг аҳамиятини тушунтириш
физикани ўрганишга бўлган қизиқишни тарбиялаш;
- физика фанининг ривожланиш тарихи ва уни яратувчилар ҳаёти тўғрисида
билимларни шакллантириш;
- физикани ўрганиш жараёнида турли даражадаги мураккабликдаги
лойиҳаларни амалга ошириш қобилиятини шакллантириш;
265

НамДУ илмий ахборотномаси - Научный вестник НамГУ 2020 йил 7-сон

- оламнинг кўп қиррали қиёфасини шакллантириш, бунда табиатшунослик
тасвири билан бир қаторда, табиатга замонавий илмий қараш элементлари
мураккаб, ўзаро боғлиқ, механик бўлмаган, ривожланаётган яхлитлик, шунингдек,
уни бадиий идрок этиш;
- асосий ўқув дастурини ишлаб чиқишда ахборот технологияларидан
фойдаланиш кўникма ва малакаларни шакллантириш.
Таъкидлаш жоизки, нофизик мутахассислик йўналишларида физика фанини
ўқитишнинг ўзига хос талаб ва шартлари мавжуд. Таълимнинг нофизик
мутахассислик йўналишлари талабаларида физикани ўқитишда асосий эътибор
талабалар ўртасида илмий фикрлаш тарзини шакллантиришга қаратилиши лозим.
Курс дастурида талабанинг мазкур фанга бўлган қизиқишини, физикани мустақил
ўрганиш имкониятини яратиш учун зарур бўлган назарий материал ва вазифалар
тизими бўлиши лозим. Шундай қилиб, нофизик мутахассислик йўналишлари
талабаларига физикани ўқитишда режалаштирилган натижаларга эришиш учун
қуйидаги шарт-шароитларни яратишга эътибор қаратиш зарур:
- физика ўқитувчисининг нофизик мутахассислик йўналишидаги дарсларда
физика бўйича асосий ўқув дастурини амалга оширишга тайёрлиги;
- физика фани мавзуларининг ўқиётган талабалар томонидан онгли ва
мустақил равишда танланиши;
- физика машғулотини ўтказишнинг Давлат таълим стандарти талабларига
жавоб берадиган ўқув-методик мажмуалар мавжудлиги.
Юқоридагилардан келиб чиққан ҳолда, таълимнинг нофизик мутахассислик
йўналишлари бўйича физика машғулотлари мазмунини танлаш тамойиллари ва
улардан келиб чиқадиган мезонларни қуйида кўриб чиқамиз:
1. Физика курси мазмуни фаннинг мажбурий минимал билим, кўникма ва
малакалар билан белгиланиши керак. Ўқитувчи экспериментал тажриба ва
лаборатория машғулотларини намойиш қилиш орқали талабалар учун физикавий
тушунчаларни шакллантира олиши керак.
2. Ўқитувчи материални ўтаётганда, мавжуд экспериментал фактларни, ушбу
фактларни тушунтириш учун илгари сурилган гипотезани, назарияни,
экспериментал натижаларни шакллантиришда қўлланиладиган моделларни
тақдим этиш имкониятига эга бўлиши лозим.
3. Нофизик йўналишдаги талабалар томонидан лаборатория ишларини
бажариш универсал таълим фаолиятини шакллантиришга ёрдам берадиган
мустақил ва ижодий фаолиятни ташкил этишга қаратилган бўлиши муҳим.
Лаборатория ишини индивидуализация қилишнинг мумкин бўлган варианти
ижодий мазмундаги ностандарт вазифаларни танлаш бўлиб, уларни амалга
ошириш эса лойиҳа фаолияти ёки замонавий таълим технологияларидан
фойдаланиш билан бевосита ва билвосита боғлиқ [2].
Нофизик мутахассислар учун физика дарсларини ўқитишда талаба фикрлаш
тарзининг ўзига хос жиҳатларини ҳисобга олиш мақсадга мувофиқ. Кўпгина
қонунлар формулаларсиз ўрганилиши (талабаларга якуний формулалар берилади),
мураккаб ҳисоблаш муаммолари амалга оширилмасдан берилиши аҳамиятли.
Макро ва микрожараёнларнинг мураккаб схемаларини, техник қурилмалар
266

НамДУ илмий ахборотномаси - Научный вестник НамГУ 2020 йил 7-сон

тузилиши ва ишлаш принципини, видеофильмларнинг эпизодларини, ноёб
фотосуратлар, графиклар, формулалар, ўрганилаётган жараёнлар ва ҳодисаларнинг
анимацияларини намойиш этишни, ҳаракатланиш ва ривожланишдаги
объектларни намойиш этиш имконини берадиган замонавий таълим
технологияларидан фойдаланиш лозим. Масалан, ядро ўзгаришларини, магнит
майдонидаги электронлар ҳаракатини бевосита кузатиш имкони йўқ. Шунинг учун,
бундай ҳодисалар ва тажрибаларни моделлаштириш орқали намойиш қилиш
мақсадга мувофиқ. Талабалар замонавий таълим технологиялари ёрдамида фаол ва
мазмунли ҳаракат қиладилар, бу уларнинг ақлий ривожланишига ва ўқув
материалларини ижодий ўзлаштиришларига таъсири самарадорлигини оширади
[3].
Кимё ўқитиш методикаси мутахассислиги йўналишидаги талабаларга физика
фанини ўқитишда айрим мавзуларни талабалар осонроқ ўзлаштиришлари учун
замонавий технологияларнинг дидактик усулларидан кенг фойдаланиш лозим.
Бундай технологияларни режалаштириш ва ташкил этиш усуллари мавзу бўйича
таълим технологияси модели ва технологик хариталари йўналишга мос равишда
бўлиши шарт. Шунинг учун ҳам кимё ўқитиш методикаси йўналишига қабул
қилинаётган талабалар физика фанидан кириш тестлари топширишлари мақсадга
мувофиқ бўлар эди. Олдинги пайтларда кимёда ўқишни хоҳловчилар кимё, физика
ва математика фанларидан кириш имтиҳонлари топширганлари бежизга эмас эди.
Физика фанларини кимё таълими йўналишидаги талабаларга ўқитишда
мактаб, академик лицей ва касб-ҳунар коллежларида ўқитилган мавзуларни яна
такрорламасдан айнан умумий кимё ва мутахассислик фанларини ўқитиш
жараёнида зарур бўлган физикавий тушунчалар билан бевосита боғлиқликда
ўқитиладиган қуйидаги мавзуларга мос бўлган маъруза, амалий ва лаборатория
машғулотларида замонавий компьютер технологиялари орқали тегишли дарслар
ташкил қилинса, мақсадга мувофиқ бўлар эди.
Хулоса қилиб таъкидлаш жоизки, талабаларнинг физика фанидан
ўзлаштириш даражаларини ошириш ва уларнинг илмий физик дунёқарашларини
ривожлантиришда муҳим ҳисобланадиган физикавий тушунчалар билан бевосита
боғлиқликда ўқитиладиган мавзуларга мос бўлган маъруза, амалий ва лаборатория
машғулотларида замонавий таълим технологиялари орқали тегишли дарслар
ташкил қилинса, мақсадга мувофиқ бўлади.

ОЛАМ ХАРИТАСИ ВА АССОЦИАЦИЯЛАРНИНГ НЕЙРОЛИСОНИЙ
ТАДҚИҚИ
Хошимова Наргис Абдуллаевна
Фарғона давлат университети
филология бўйича фалсафа доктори
Аннотация: Мазкур мақола ассоциацияларнинг нейролисоний тадқиқига
бағишланади. Ассоциациялар индивидуаллигини белгилайдиган омилларидан бири сўзнинг
объектив ва субъектив маъноси талқини ифодаланади.
Таянч сўзлар ва иборалар: ассоциациялар, нейролисоний, объектив, субъектив,
олам харитаси, сўз маъноси, сўз мазмуни.
КАРТА МИРА И НЕЙРОЛИНГВИСТИЧЕСКОЕ ИССЛЕДОВАНИЕ
АССОЦИАЦИЙ
Хошимова Наргис Абдуллаевна
Ферганский государственный университет
доктор философии по филологическим наукам
Аннотация: Данная статья посвящена нейролингвистическому исследованию
ассоциаций. Рассматриваются объективное и субъективное значения слов как один из
определяющих факторов индивидуальности ассоциаций.
Ключевые слова и выражения: ассоциации, нейролингвистический, объективный,
субъективный, карта мира, значение слова, смысл слова.
WORLD MAP AND NEUROLINGUISTIC STUDY OF ASSOCIATIONS
Khoshimova Nargis Abdullaevna
Ferghana State University
doctor of philosophy in philological sciences
Annotation: The present article is devoted to the neurolinguistic investigation of
associations. The objective and subjective meaning of the word as one of the defining factors of the
individuality of associations are considered.
Key words and expressions: associations, neurolinguistic, objective, subjective, world
map, word sense, word meaning.
Ассоциацияларнинг индивидуаллигини белгиловчи ички омилларидан бири
субъектив тажриба омили бўлиб, бу омилнинг ассоциациялар шаклланишидаги
аҳамиятини алоҳида ифодалаш мумкин.

